MINUTI


KAMRA TAD-DEPUTATI


L-ERBATAX-IL PARLAMENT


KUMITAT PERMANENTI DWAR IL-KONTIJIET PUBBLIĊI


LAQGĦA NRU 38


It-Tlieta, 24 ta’ Ottubru 2023

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fis-2.25 p.m. 

L-Onor. Darren Carabott, President tal-Kumitat, ippresieda.


PREŻENTI

L-Onor. Glenn Bedingfield; l-Onor. Clayton Bartolo, Ministru għat-Turiżmu; l-Onor. Graham Bencini; l-Onor. Andy Ellul, Segretarju Parlamentari għad-Djalogu Soċjali; u l-Onor. Alex Muscat, kienu preżenti.


TALBA

L-Iskrivana qalet it-talba.


MINUTI

Il-Minuti ta’ Laqgħa Nru 37, li saret fis-17 ta’ Ottubru 2023, kienu kkonfermati.


KORRISPONDENZA

· Email datata 24 ta’ Ottubru 2023, mibgħuta miċ-Chairman ta’ Enemalta, l-Inġinier Ryan Fava, b’informazzjoni li ġiet mitluba minnu fil-laqgħa preċedenti. (Dok. 110)

Il-Kumitat qabel li din il-korrispondenza tittella’ fuq il-website tal-Parlament. 


KONTINWAZZJONI TAL-EŻAMI TAR-RAPPORT TAL-AWDITUR ĠENERALI AN INVESTIGATION OF MATTERS RELATING TO THE CONTRACTS AWARDED TO ELECTROGAS MALTA LIMITED BY ENEMALTA CORPORATION (Dok. 2)

Il-Kumitat irriżuma l-eżami ta’ dan ir-rapport mis-17 ta’ Ottubru 2023.

Fis-2.26 p.m. l-Inġinier Ryan Fava, akkumpanjat mill-Avukat John Bonello, l-assistent legali tiegħu, daħal fil-Kamra tal-Kumitat u kompla jagħti x-xhieda tiegħu bl-istess ġurament li kien ingħata fil-laqgħa preċedenti.

Fis-2.27 p.m., skont ftehim milħuq bejn il-Membri tal-Kumitat, il-laqgħa kompliet in camera, mingħajr recording, fejn il-Kumitat eżamina l-Conversion Term Agreement, iffirmat bejn Enemalta u ElectroGas, u anke staqsa domandi dwaru lill-Inġinier Fava.
 
Fit-3.17 p.m. intemmet ix-xhieda tal-Inġinier Fava, u hu u Dr Bonello ġew mitluba jirtiraw mill-kamra tal-Kumitat.

Fit-3.18 p.m. il-laqgħa reġgħet bdiet tixxandar b’mod pubbliku u ċ-Chairman għarraf li l-Inġinier Fava kien ġie mitlub sabiex jipprovdi din l-informazzjoni lill-Kumitat:

· Min ippropona l-workings li hemm f’“Schedule I – heat rates” tal-Power Purchase Agreement, jekk hux Enemalta jew ElectroGas;
· Jekk ipproponiethom ElectroGas, Enemalta għamlitx verifiki; u
· Jekk ipproponiethom Enemalta, fuq liema bażi ġew maħduma.

L-eżami ta’ dan ir-rapport kien interrott u baqa’ aġġornat.

Intlaħaq ftehim li l-Membri tal-Gvern fuq il-Kumitat kellhom jinfurmaw lill-Iskrivana tal-Kumitat bl-isem tax-xhud li kellu jiġi mħarrek għal-laqgħa li jmiss.

Fit-3.20 p.m. iċ-Chairman aġġorna l-Kumitat għal nhar it-Tlieta, 14 ta’ Novembru 2023 fis-2.00 p.m. bl-istess aġenda.

